
Ka letsatsi le leng, Sekolopata sene ntse 
se tsamaea naheng. Se ntse se tsoma, se 
tsoma. 

A shebela sebakana, a pentse mahlo ka 
hare ho mohloa.

“Ho na le ntho eo u ntso e batla?” 
ho botsa Lenoabo.

“E-ea, ke ntse ke batla ntlo eaka. 
U kile oa e bona?”



“Ae, ha keeso e bone, empa ke tla u thusa 
ho e batla!” Lenoabo la hloella holima 
khaketlana ea Sekolopata. Sekolopata sa 
tsamaea se ntse se pepile lenoabo. 

Ba batla ba batla, empa ho ne ho se ntlo. 



“Hona le seo le se batlang?” ho botsa Sereoebele. 

“E-ea, re batla ntlo ea Sekolopata. U kile oa e bona?”

“Ae, ha keso e bone empa ke tla le thusa ho e batla!” 



Seroebele sa phakalatsa mapheo sa ba sa fofela hole 
ka molumo. 

“U tatile haholo!” ho cho Sekolopata. 

“Oho, le ‘na ke tla hloela.”

Sekolopata sa tsamaea le Lenoabo, Seroebele sa 
theohela holima khaketlana ea Sekolopata. Ba batla 
ba batla empa ho ne hose ponahala ea ntlo.



“Ho na le seo ontso se batla?” Ho botsa Maleshoane.

 “E-ee, re batla ntlo ea Sekolopata. U e bone?”



“Ae, ha kea ebona, empa ke tla lethusa ho 
e batla. Maleshoane a qhomela holima 
khaketlana ea Sekolopata.

Sekolopata sa tsamaea se pepile Lenoabo, 
Seroebele le Maleshoane. 

Ba batla ba batla, empa ba seke ba bona ntlo. 

Hoa qalella ho foka moea o mosesane. 



U ntso u batlana le eng ?” ho botsa Tali. 

“E-ea, Tali, ke batla ntlo ea ka. Ha o so e bone?”

“Ae, ha keso e bone, empa ke tla u thusa ho e batla!”



Tali ea qhomela holima Sekolopata. 

Sekolopata sa tsamaea se pepile Lenoabo, Seroebele, 
Maleshoane le Tali. 

Ba batla, ba batla empa ho no sena ntlo. Moea 
oa hohola makhasi fatse a etsa setsokotsane sa 
pota-pota Sekolopata. 



Moea oa nnaba matla, oaba matla. Leholimo 
la fifala. 

“Jooe, ntlo eaka e kae?” Sekolopata sa hemela 
holimo. 

Letsolo la luma mahaheng. La benya hole 
mane. Pula ea na. 

“Jooe, ntlo ea Sekolopata e kae?” ho botse 
Lenoabo, Seroebele, Maleshoane le Tali. 



Moea oa bilikisa, oa shapa o aba oa fefola 
Lenoabo, Seboebele, Maleshoane le Tali 
oa ba theola holima Sekolopata. 



“Eek!” Sekolopata sa lla ka letsoalo, 
saba sa khohlela ka hara khaketlana 
ea sona. 

Ho ne ho futhumetse ho bile ho 
phuthulohile ka hare ka moo.

“Oho, ntlo eaka ke ena!”



“Oho, ntlo ea Sekolopata ke ena!”

